QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI
MAGISTRAT DR. GABRIELLA VELLA B.A., LL.D.

Kaz Nru. 529/2021

I1-Pulizija
(Spettur Andy Rotin)

Vs

Robert Dimech

INIlum 6 ta’ Settembru 2021

I1-Qorti,

Rat l-imputazzjonijiet migjuba fil-konfront ta’ Robert Dimech ta’ disgha u erbghin
sena (49), bin Emanuel Dimech u Rita neé Saliba, imwieled Pieta fis-6 ta’ Ottubru
1971, residenti gewwa 115, Flat 8, Triq San Duminku, Valletta, u detentur tal-Karta
ta’1-Identita bin-Numru 0440171(M), talli dakinhar tat-tmienja (8) ta’ Awwissu 2021
ghall-habta ta’ bejn is-saghtejn ta’ wara nofsinhar (14:00hrs) u d-disgha ta’ filghaxija
(21:00hrs) u/jew fhinijiet wara u/jew qabel gewwa Triq Hal Qormi (Torretta), Santa
Venera u/jew fi bnadi ohra fdawn il-Gzejjer:

1.

Ikkommetta serq ta’ diversi oggetti fosthom diversi bicciet ta’ ghodda liema serq
huwa aggravat bil-mezz u valur, liema valur ma jeccedix l-elfejn tliet mija u disgha
u ghoxrin euro u sebgha u tletin ¢entezmu (€2,329.37) minn 137, Meraki, Triq
Hal Qormi (Torretta), Santa Venera, u dan ghad-dannu ta’ Matthew Pulo u/jew
ta’ xi persuna/i u/jew ta’ xi entita jew entitajiet ohra;

U aktar talli fl-istess dati, lok, hin u ¢irkostazni, volontarjament hassar, ghamel
hsara jew gharraq hwejjeg haddiehor, mobbli jew immobbli, liema hsara ma
tiskorrix il-mitejn u hamsin Euro (€250), ghad-detriment ta’ Matthew Pulo u/jew
persuni ohra;

U aktar talli dahal gewwa prorprjeta ta’ haddiehor minghajr ebda permess u dan
biex jaghmel hsara tas-sid jew tad-detentur, jaghmel vjolazzjoni ohra kontra 1-
proprjeta ta’ haddiehor;

Ukoll talli sar recediv b’diversi sentenzi tal-Qorti, liema sentenzi saru definittivi
u ma jistghux jigu mibdula;



Rat it-talba tal-Prosekuzzjoni sabiex bl-iskop li tipprovdi ghas-sigurta tal-persuna
offiza, cioe Matthew Pulo jew ghaz-zamma ta’ 1-ordni pubbliku jew ghall-iskop tal-
protezzjoni tal-persuni msemmija u l-familjari taghhom minn fastidju jew imgieba
ohra li tikkaguna biza ta’ vjolenza, tohrog Ordni ta’ Protezzjoni kontra l-imputat
skond 1-Artikolu 412C tal-Kap.9 tal-Ligijiet ta’ Malta u f’kaz ta’ htija, sabiex tipprovdi
ghas-sigurta tal-persuni offizi u 1-familji taghhom ai termini ta’ I-Artikolu 382A, 383,
384 u 385 tal-Kap.9 tal-Ligijiet ta’ Malta;

Rat it-talba ulterjuri tal-Prosekuzzjoni sabiex f'kaz ta’ htija, minbarra li tinfliggi 1-
piena stabbilita skond il-Ligi, il-Qorti tapplika l-provvedimenti ta’ 1-Artikolu 533 tal-
Kap.9 tal-Ligijiet ta’ Malta fil-konfront ta’ l-imputat;

Rat li I-imputat, filwaqt li ddikjara li ma ghandux oggezzjoni li I-kaz tieghu jigi trattat
bi procedura sommarja, iddikjara li huwa hati ta’ I-imputazzjonijiet kollha migjuba
fil-konfront tieghu;

Rat id-dokumenti esebiti mill-Prosekuzzjoni, ossia: (i) il-Kunsens ta’ 1-Avukat
Generali ai termini ta’ I-Artikolu 370(4) tal-Kap.9 tal-Ligijiet ta’ Malta - Dok. “A”; (ii)
il-Fedina Penali ta’ I-imputat - Dok. “B”; (¢) estratt mié-Certifikat tat-Twelid ta’ 1-
imputat - Dok. “C”; (d) stqarrija rilaxxata mill-imputat - Dok. “D”; (e) rapport tal-
Pulizija dwar dan il-kaz - Dok. “E”; (f) il-Karta ta’ 1-Identita ta’ I-imputat markata
Dok. “F”;

Semghet ix-xhieda ta’ Matthew Pulo moghtija waqt is-seduta tal-31 ta’ Awwissu 2021

u rat id-dokumenti esebiti minnu markati Dok. “A”, “B” u “C”;

Rat li 1-Prosekuzzjoni ddikjarat li ghalkemm Matthew Pulo ddikjara li nsterqulu I-
oggetti kollha ndikati minnu fix-xhieda tieghu, minn footage li gie analizzat mill-
Pulizija rrizulta li ma huwiex possibbli li I-imputat kien il-persuna li seraq dawk I-
oggetti kollha hekk imsemmija minn Matthew Pulo. L-imputat fl-istqarrija tieghu
indika x’kienu l-oggetti li nsterqu minnu u ghalhekk il-Prosekuzzjoni tistrih fuq dik
l-istqarrija ghall-fini ta’ identifikazzjoni ta’ l-oggetti li nsterqu mill-imputat a dannu
ta’ Matthew Pulo;

Rat id-dikjarazzjoni tad-Difiza li fi¢-cirkostanzi 1-Qorti ghandha toqghod fuq I-
istqarrija ta’ l-imputat ghall-finijiet ta’ lI-identifikazzjoni ta’ 1-oggetti misruga minnu
a dannu ta’ Matthew Pulo;

Semghet is-sottomissjonijiet dwar il-piena u hadet konsiderazzjoni tal-fatt li 1-
imputat obbliga ruhu li jikkumpensa lil Matthew Pulo 1-valur ta’ 1-oggetti misruqa
minnu;

Rat l-atti kollha tal-kawza;

Ikkunsidrat:

L-imputat ged jigi akkuzat talli dakinhar tat-8 ta’ Awwissu 2021 ghall-habta ta’ bejn

is-saghtejn ta’ wara nofsinhar (14:00hrs) u d-disgha ta’ filghaxija (21:00hrs) u/jew
fhinijiet wara u/jew qabel gewwa Triq Hal Qormi (Torretta), Santa Venera u/jew fi



bnadi ohra fdawn il-Gzejjer: (1) ikkommetta serq ta’ diversi oggetti fosthom diversi
bicciet ta’ ghodda liema serq huwa aggravat bil-mezz u valur, liema valur ma jeccedix
l-elfejn tliet mija u disgha u ghoxrin euro u sebgha u tletin ¢entezmu (€2,329.37)
minn 137, Meraki, Triq Hal Qormi (Torretta), Santa Venera, u dan ghad-dannu ta’
Matthew Pulo u/jew ta’ xi persuna/i u/jew ta’ xi entita jew entitajiet ohra; (2) u aktar
talli fl-istess dati, lok, hin u cirkostazni, volontarjament hassar, ghamel hsara jew
gharraq hwejjeg haddiehor, mobbli jew immobbli, liema hsara ma tiskorrix il-mitejn
u hamsin Euro (€250), ghad-detriment ta’ Matthew Pulo u/jew persuni ohra; (3) u
aktar talli dahal gewwa prorprjeta ta’ haddiehor minghajr ebda permess u dan biex
jaghmel hsara tas-sid jew tad-detentur, jaghmel vjolazzjoni ohra kontra l-proprjeta
ta’ haddiehor; (4) ukoll talli sar recediv b’diversi sentenzi tal-Qorti, liema sentenzi
saru definittivi u ma jistghux jigu mibdula.

L-imputat iddikjara 1i huwa hati ta’ l-imputazzjonijiet kollha dedotti fil-konfront
tieghu.

Fid-dawl ta’ tali ammissjoni 1-Qorti ged issib lill-imputat hati ta’ I-imputazzjonijiet
kollha dedotti fil-konfront tieghu.

Ghall-finijiet ta’ piena l-Qorti hadet in konsiderazzjoni n-natura ta’ I-imputazzjonijiet
migjuba fil-konfront ta’ l-imputat, il-fatt li l-imputat irregistra ammissjoni fi stadju
bikri tal-proceduri u anke 1-fatt li I-imputat obbliga ruhu li jikkumpensa lil Matthew
Pulo l-valur ta’ 1-oggetti misruga minnu. Ghall-finijiet ta’ tali hlas lura, il-Qorti hadet
in konsiderazzjoni d-dikjarazzjoni tal-Prosekuzzjoni li: (i) nonostante l-oggetti kollha
msemmija minn Matthew Pulo fix-xhieda tieghu moghtija waqt is-seduta tal-31 ta’
Awwissu 2021, minn footage analizzat mill-Pulizija jirrizulta li ma jistax ikun li I-
oggetti kollha ndikati minn Pulo nsterqu mill-imputat; u li (ii) fl-istqarrija tieghu 1-
imputat elenka l-oggetti li huwa seraq. Hadet in konsiderazzjoni wkoll il-fatt li kemm
il-Prosekuzzjoni kif ukoll id-Difiza jagblu li il-Qorti ghandha toqghod fuq l-istqarrija
ta’ l-imputat ghall-fini ta’ identifikazzjoni ta’ l-oggetti li gew effettivament misruqa
minnu a dannu ta’ Matthew Pulo.

Mill-istqarrija ta’ l-imputat jirrizulta li huwa seraq chaser, mixer tat-tajn u vibrator
tal-konkos. Mir-rapport maghmul minn Matthew Pulo mal-Pulizija u mix-xhieda
moghtija minnu wagqt is-seduta tal-31 ta’ Awwissu 2021, jirrizulta li 1-valur tat-tlett
bicciet ghodda li seraq l-imputat huma s-segwenti: chaser - €284; mixer tat-tajn -
€161 u vibrator tal-konkos - €190. Mix-xhieda ta’ Matthew Pulo jirrizulta wkoll li
bhala hsara hemm spiza ta’ madwar €60 biex din tigi rrangata.

Ghaldagstant il-Qorti, wara li rat u kkunsidrat 1-Artikoli 17(h), 20, 31, 49, 50, 261(b)
u (¢), 263(a), 264(1), 267, 278(2), 279(a), 280(2), 289, 325(¢) u 340(d) tal-Kap.9 tal-
Ligijiet ta’ Malta, filwaqt li ttenni li qed issib lill-imputat hati ta’ l-imputazzjonijiet
dedotti fil-konfront tieghu, tikkundannah ghal ghoxrin (20) xahar prigunerija
effettiva.

Al termini ta’ I-Artikolu 532A tal-Kap.9 tal-Ligijiet ta’ Malta u ta’ I-Artikolu 24 tal-
Kap.446 tal-Ligijiet ta’ Malta, il-Qorti tordna lill-imputat ihallas lil Matthew Pulo is-
somma komplessiva ta’ €695, rapprezentanti kumpens ghall-oggetti misruga minnu
u ghall-hsara riskontrata mill-imsemmi Matthew Pulo. L-imputat huwa awtorizzat



jeffettwa I-hlas ta’ dan l-ammont ta’ €695 permezz ta’ disa’ (9) pagamenti mensili
konsekuttivi ta’ €70 il-wiehed u pagament finali ulterjuri ta’ €65 - b’dana li 1-hlas
intier tas-somma ta’ €695 isir fuq medda ta’ ghaxar (10) xhur konsekuttivi li jibdew
jiddekorru minn xahar wara li l-imputat jiskonta 1-piena fuqu imposta b’din is-
sentenza. Jekk l-imputat jongos milli jhallas imgar pagament mensili wiehed, huwa
jiddekadi mill-benefic¢cju tat-terminu ghall-hlas u s-somma ta’ €695 jew kull bilan¢
qual’ volta dovut, jsir dovut lil Matthew Pulo fl-intier tieghu b’effett immedjat.

Al termini ta’ 1-Artikolu 383 tal-Kap.9 tal-Ligijiet ta’ Malta, il-Qorti, sabiex izzomm
il-bon ordni pubbliku ma’ Matthew Pulo, ged torbot lill-imputat b’obbligazzjoni
tieghu innfisu taht penali ta’ hames mitt Euro (€500) ghall-perijodu ta’ sena (1) li
jibda jiddekorri minn dakinhar li l-imputat jiskonta l-piena tieghu. L-obbligazzjoni
fil-konfront ta’ l-imputat qed tigi annessa ma’ din is-sentenza u tifforma parti
integrali minnha. I1-Qorti ged tavza lill-imputat li ai termini ta’ 1-Artikolu 387 tal-
Kap.9 tal-Ligijiet ta’ Malta, jekk huwa jinstab hati quddiem Qorti kompetenti li kiser
il-kondizzjonijiet ta’ 1-obbligazzjoni tieghu, is-somma ta’ hames mitt Euro (€500) li
ghaliha obbligu ruhu tghaddi favur il-Gvern ta’ Malta.

I1-Qorti tastjeni milli tiehu konjizzjoni tat-talba tal-Prosekuzzjoni sabiex tapplika fil-
konfront ta’ l-imputat il-provvedimenti ta’ 1-Artikolu 533 tal-Kap.9 tal-Ligijiet ta’
Malta u dana billi fdawn il-pro¢eduri ma gew nominati I-ebda Esperti u/jew Periti.

MAGISTRAT

DEPUTAT REGISTRATUR



